
Vuonnu 1998 Karjalan Kirjailijoin Liiton kannal oli luajittu
karjalankielizien kirjuttajien ühtevüs "Karjalaine Sana" (piämies
Aleksandr Volkov), kuduan ülemäine ruadoküzümüs on opastua
kirjuttamah, avvuttua nuoril da uuzil kirjuttajil suaha kauniskirjutus-
neruo, piästiä heijän parahii kirjutuksii lehtih da kniigoih.
Pietüt jälginiäizil vuozil kilbat parahien runoloin da kerdomuksien
keskes annettih uuttu nimie, avvutettih kohottua kirjutusneroloi jo
enne tiettävil kirjuttajil.
Mieli luadie ühtehine kniigu rodih jo 1990-vuozien allus. No tovel
se tuli ei ammui, konzu rodih enämbi kirjuttajua, a se merkiccöügi
enämbän runuo da kerdomustu, kuduat voibi kerätä ühtehizeh kniigah.
Sih "kerävökniigah" on otettu enimistö tekstoi, kuduat oldih jo enne
painettu lehtis. Tiettäväine, oman muan rakastus on kniigan piäteemu.
Ruskiennu langannu se nägüü läbi kaikkien kirjuttajien tevoksis. Se
parahasti nägüü runolois. Sen rinnal runoniekat da kerdojat kiänütäh
i ristikanzan välizih küzümüksih-ühteskundoizih mielih da ajatuksih.
Enimil kirjuttajil on oma tuttavu kirjutustaba.
